
HALLMUNDARHELLIR – VÍGGIRTUR 

HELLIR FRÁ STURLUNGAÖLD

Inngangur

Hallmundarhellir er einn af átta hellum í Hallmundarhrauni í Borgarfirði 
sem í hafa fundist fornar mannvistarleifar. Stefán Kalmansson frá 
Kalmanstungu fann hellinn árið 1956 og tveimur árum síðar fór Gísli 
Gestsson safnvörður á Þjóðminjasafni Íslands og rannsakaði hann. Gísli 
taldi líklegt, út frá mannvistarleifunum í hellinum, að þar hefðu dvalist 
útilegumenn eða skógarmenn og að hann gæti hugsanlega verið fyrirmynd að 
helli Hallmundar í Grettis sögu.1 Árið 2017 heimsóttum við Hallmundarhelli 
til þess að kortleggja hann, meta ástand minjanna, taka sýni til aldurs- og 
fornDNA greiningar og til að leggja mat á dýrabeinasafnið í hellinum. 
Rannsókn okkar leiddi í ljós að forn mannvirki og aðrar minjar í hellinum 
eru enn í góðu ásigkomulagi og að mestu óskemmdar, en að veggir og loft 
hellisins eru mjög brothætt og þola lítið rask. Nokkuð hefur bæst í foksand 
frá söndum undir Langjökli og Eiríksjökli sem var samkvæmt myndum 
úr grein Gísla að fylla hellisopið árið 1958. Mannhæðarhár grjótgarður, 
sem þverar hellinn, er að mestu komin á kaf í sand sem fellur úr bröttum 
skaf li yfir garðinn og inn á hellisgólfið. Hætturnar sem steðja að hellinum 
eru að mestu náttúrulegar því ekki virðist sem ferðafólk sæki hann heim í 
neinum mæli.2 Við staðfestum að uppdráttur Gísla Gestssonar af hellinum er 
nákvæmur, en teljum að hann hafi vanmetið fjölda mannvirkja sem þarna 
var að finna og f lókna samsetningu þeirra. Mat okkar á dýrabeinum sem 
við sáum í hellinum var að aðeins hafi verið um að ræða bein úr kindum eða 
geitum.3 Hrosstennur, sem Gísli nefndi í sinni grein,4 voru hvergi sýnilegar 
1 Gísli Gestsson 1960, bls. 82.
2 Ítarlegri upplýsingar um ástand hellisins eru í skýrslu um rannsóknina Smith o.fl. 2019, bls. 14‒20.
3 Albína Hulda Pálsdóttir & Smith 2019; Smith o.fl. 2019, bls. 34.
4 Gísli Gestsson 1960, bls. 78.

og engir gripir heldur. Fimm bein úr kindum og kindum/geitum sem 
safnað var í hellinum í þessari rannsókn voru send til AMS aldursgreiningar. 
Niðurstöður aldursgreiningarinnar sýna að minjarnar í Hallmundarhelli eru 
frá Sturlungaöld og að hellirinn er ekki útilegumannabæli frá víkingaöld. 
Hugsanlega er þetta áður óþekkt tegund minja sem tengdist varnarkerfi 
höfðingja innst í Borgarfirði á viðsjárverðum tímum.

Staðsetning: Hallmundarhellir og Hallmundarhraun.
Hallmundarhellir er í um 460 m hæð yfir sjávarmáli, sunnan við Syðra-
Sauðafjall innarlega í landi Kalmanstungu, í uppsveitum Borgarfjarðar 
(mynd 1). Hellirinn er hluti af kerfi hraunhella sem sem mynduðust á 
tímabilinu 880-930 í fyrsta stóra f læðigosinu sem varð eftir landnám. 
Þegar gosinu lauk tæmdust hraunrásirnar sem hraunbráðin rann um undir 
storknuðu yfirborði Hallmundarhrauns.5 Hraun úr gosinu rann um 45 km 

5 Sinton, Karl Grönvold & Kristján Sæmundsson 2005; Smith, Guðmundur Ólafsson & Albína Hulda 
Pálsdóttir 2021.

Mynd 1. Kort sem sýnir legu Hallmundarhellis, gömlu leiðina yfir Arnarvatnsheiði, Stórasand og Skagfirðingaveg til 
Norðurlands og aðra helstu staði sem eru nefndir í þessari grein (Kevin P. Smith 2020).

leið til vesturs, í þremur til fjórum taumum frá norðvesturhlið Langjökuls 
að Hvítá hjá Gilsbakka í vestri.6 Hallmundarhellir er í um 18 km fjarlægð 
frá upptökum þessara hraunstrauma Hallmundarhrauns.

Sjálft Hallmundarhraun er rúmlega 240 km2 víðáttumikil hraunbreiða, 
þar sem harla lítinn gróður er að finna á yfirborði. Um tveim kílómetrum 
norður af Hallmundarhelli er hins vegar frjósöm slétta, grösugt beitiland, 
bergvatnsár og vötn kvik af fiski, sem hafa verið nýtt til beitar og 
árstíðabundinna veiða öldum saman. Einn helsti fjallvegur Íslands, 
Skagfirðingavegur, liggur yfir Helluvað í Norðlingaf ljóti, um 3,5 km 
vestnorðvestur af hellinum (mynd 1).7 Þótt Hallmundarhellir sé vel falinn 
í afskekktri og óaðgengilegri hraunbreiðunni, er hann líka nálægt svæðum 
sem hestafólk, smalar, veiðimenn, sakamenn, ferðafólk, kaupmenn, 
sendimenn og hugsanlega útlagar, hafa oft átt erindi um.
6 Björn Hróarsson & Sigurður S. Jónsson 1992; Sinton, Karl Grönvold & Kristján Sæmundsson 2005; 

Árni Hjartarson 2014; 2015.
7 Björn Bergmann 1966; Þorsteinn Jósepsson, Steindór Steindórsson & Páll Líndal 1983a, bls. 

145‒146; 1983b, bls. 192; Ahola 2011.

Mynd 2. Horft til austurs yfir sandfyllt jarðfallið við op Hallmundarhellis. Vestasti hlutinn í forgrunni er fullur af 
sandi, en efst til vinstri er enn dálítil glufa undir hraunskorpunni þar sem hellismunninn er. Eiríksjökull gnæfir yfir 
til hægri og í fjarska glittir í Langjökul. (Ljósmynd: Kevin P. Smith, 2017).



ÁRBÓK FORNLEIFAFÉLAGSINS120

Mynd 3. Uppdráttur Gísla af minjum í Hallmundarhelli með viðbættum bókstöfum.8 Inn á uppdráttinn hafa 
höfundar bætt við bókstöfum til að merkja einstakar minjar og sett inn norðurör: a) garður við hellismunnann, 
b) bás, c) kró, d) hleðsla, e) flet, f) hellisgólf. 

Hellismunni Hallmundarhellis er við austurenda 40 x 15 m af langs 
jarðfalls í hraunskorpunni, þar sem loft hraunhellisins hefur fallið niður 
(mynd 2). Jarðfallið og hellismunninn eru næstum full af sandi sem fokið 
hefur frá sandf lákum sem myndast hafa neðan við Langjökul og Eiríksjökul. 
Til þess að komast inn í hellinn þarf að skríða inn um 1,3 m hátt op undir 
sprunginni hraunskorpunni sem slúttir þar yfir og renna sér síðan varlega 
niður sandhrúguna niður á hellisgólfið sem er um 9 m undir yfirborði 
Hallmundarhrauns.

Fyrri rannsóknir
Kalman Stefánsson frá Kalmanstungu fann hellinn árið 1956. Þar sem 
hellirinn bar ekkert nafn nefndi hann hellinn Hallmundarhelli eftir 
hellinum í Grettis sögu, þar sem Hallmundur, vinur Grettis, hafðist við ásamt 
dóttur sinni.9 Kalman tilkynnti Gísla Gestssyni, safnverði á Þjóðminja-
safninu, um fundinn. Gísli heimsótti hellinn í tvígang, í júlí og september 
8 Gísli Gestsson 1960, bls. 78
9 Grettis saga Ásmundarsonar 1936, bls. 184‒185. Hallmundur kemur einnig fyrir í Bergbúa þætti, 

sem einn af jötnum þeim sem bjuggu eða fóru undir yfirborð jarðar og báru, ásamt Surti, ábyrgð á 
eldgosum Bergbúa þáttr 1991.

árið 1958 ásamt Kalmani Stefánssyni, Þorvaldi Þórarinssyni, Ólafi Briem 
og Guðmundi Kjartanssyni. Gísli ljósmyndaði fornleifarnar í hellinum og 
teiknaði af þeim uppdrátt ásamt aðstoðarmönnum sínum. Hann skrifaði 
tvær ágætar greinar um rannsóknina sem birtust í Árbók Hins íslenzka 
fornleifafélags og í bók Ólafs Briem, Útilegumenn og auðar tóttir.10

Gísli skráði fimm mannvirki í hellinum (mynd 3). Fremst, eða vestast, 
skráði hann stóran grjóthlaðinn varnargarð, sem lá þvert yfir hellinn, um 
15 m innan við hellismunnann (a). Á honum miðjum var dyraop. Innan við 
garðinn út við vegginn norðan megin var grjóthlaðinn bás (b), sem Gísli 
taldi líklegt að hefði verið f let eða svefnbálkur. Innan við f letið var lítil 
kró (c) með bogadreginni hlið. Austast í hellinum skráði Gísli óvandaða 
hleðslu (d), sem hugsanlega var hlaðin til að varna því að farið væri innar 
í hellinn þar sem hellisgólfið er þunnt og því hætta á að fara í gegn um 
það, ef á það er stigið. Annað f let (e), var afmarkað með steinaröð við 
suðurvegg hellisins. Hellisgólfið (f ) fyrir miðjum hellinum er aðeins lægra 
en bálkarnir meðfram veggjunum þar sem mannvirkin voru. 

Gísli fann dálitlar eldleifar, viðarkolamola og ösku inn af krónni (c) 
sem hann tók sýni af (Þjms-1958-38) (mynd 4), en hann fann engin önnur 
ummerki um eld. Í f letinu við norðurvegginn (b) fann hann tvær litlar 
eirþynnur (Þjms-1958-109). Önnur er ferhyrnd 2,7 x 1,7 x 0,1 cm og hin 
er þunn hlykkjótt ræma, 2,3 x 0,4 x 0,1 cm að stærð með annan endann 
beygðan í krók (mynd 5). Rétt þar hjá fannst lítið brýni úr f lögubergi, 
3,7 x 1,1 x 0,8 cm (Þjms-1958-108). Dýrabein sem Gísli taldi f lest vera úr 
kindum lágu dreifð víða um hellinn, einkum í f letinu (b) og krónni (c), 
á gólfi og í f lestum gjótum innan hellisins. Gísli gat þess líka að fundist 
hefðu nokkrar hrosstennur í hellinum (Þjms-1958-110).11 Árið 1958 var 
sandur þegar farinn að fylla upp í hellismunnann og byrjaður að falla yfir 
þvergarðinn og inn á gólfið fyrir innan (mynd 6). Gísli tók þó fram að ekki 
vottaði fyrir sandi á hellisgólfinu.12

Niðurstaða Gísla var sú að höfundur Grettis sögu hefði á 13. öld hugsað 
sér helli Hallmundar á svipuðum slóðum og líkan þessum, þannig að ef 
ekki fengjust nýjar sannanir fyrir því að hellirinn væri yngri, þá megi ætla 
að söguhöfundur hafi haft sagnir af íbúum þessa hellis og sótt þangað 

10 Gísli Gestsson 1960, bls. 76‒85; 1983, bls. 42‒49.
11 Gísli Gestsson 1960, bls. 77‒78. Brýnið og dýrabeinin fundust ekki í geymslu Þjóðminjasafnsins 

2021.
12 Gísli Gestsson 1960, bls. 79. Í umfjöllun um Surtshelli frá miðri 18. öld í Ferðabók Eggerts og 

Bjarna segir að „sandur“ hafi verið fluttur 1 km frá Norðlingafljóti í Surtshelli til þess að slétta 
gólfflötin svo þægilegra yrði að sofa í hellinum (Eggert Ólafsson 1772, bls. 244‒245).

Mynd 4. Aska, viðarkolaagnir og smá brýnisbrot (Þjms-1958-38), sem safnað var úr krónni, mannvirki (c) á mynd 
3 (Ljósmynd: Guðmundur Ólafsson, 2021).

Mynd 5. Eirþynnurnar tvær (Þjms-1958-109) sem fundust í fletinu (b) árið 1958 (Ljósmynd: Guðmundur 
Ólafsson, 2021).

Mynd 6. Til vinstri er norðvesturhluti þvergarðsins (a) í Hallmundarhelli 1958 og sandskafl sem þekur hann að 
stórum hluta. Til hægri er steinhlaðinn svefnbálkur (b) og má sjá fáein bein á gólfinu (Ljósmyndir: Gísli Gestsson13 
1960:79-80).

hugmyndir að sögunni um Hallmund.14 Þótt engar rannsóknir eða 
aldursgreiningar hefðu verið gerðar til þess að staðfesta hugmyndir Gísla 
um aldur eða hlutverk hellisins, var Hallmundarhellir f ljótlega þekktur 
sem dvalarstaður útilegumanna. Það staðfesti ekki aðeins sannleiksgildi 
frásagnar Íslendingasagna um dvöl útlaga í Hallmundarhrauni, heldur 
sýndi líka hvaðan höfundar sagnanna gætu hafa fengið innblástur.15

Á árunum milli 1980 og 1990 heimsótti Björn Hróarsson Hallmundar-
helli nokkrum sinnum og skráði þrjá aðskilda ganga í honum, í stað þess eina 
sem Gísli hafði lýst. Tveir þeirra lágu til austurs frá sandfylltu hellisopinu, 
og var annar sá sami og Gísli skráði. Í hinum, sem lá í aust-norðaustur og var 
helmingi styttri, voru bein á dreif um gólfið en engar mannvirkjaleifar.16 
Þriðji gangurinn var við vesturenda sandfyllta niðurfallsins við hellinn 
og lá hann aftur að öðrum sandfylltum yfirborðsinngangi suðaustur af 
aðalinngangi Hallmundarhellis og var án nokkurra mannvistarleifa.17 
Ljósmyndir Björns í Hraunhellar á Íslandi og Íslenskir hellar eru mikilvægar 
heimildir um ástand hellisins á árabilinu 1989-2004.18 Líkt og Kalman 
Stefánsson og Gísli Gestsson, taldi hann að hellirinn hefði verið dvalarstaður 
útilegumanna á söguöld.

Árið 1993 afhenti Árni Björn Stefánsson frá Kalmans tungu Þjóð-

13 Gísli Gestsson 1960, bls. 79‒80. Filmur eða frumrit þessara mynd hafa ekki fundist í í ljósmyndasafni 
Þjóðminjasafns Íslands.

14 Grettis saga Ásmundarsonar 1936, bls. 184‒205; Gísli Gestsson1960, bls. 76‒82; 1983, bls. 42‒49.
15 Gísli Gestsson 1983, bls. 49.
16 Björn Hróarsson, munnleg heimild 18. nóvember 2018.
17 Björn Hróarsson 1991, bls. 81-84.
18 Björn Hróarsson 1991; 2006, bls. 406-407.

minjasafni Íslands átta dýrabein úr innanverðu opi Hall mundarhellis 
(mynd 7).19 Árið 2005 hnitsetti og ljósmyndaði Ágústa Edwald Maxwell 
fornleifafræðingur hellinn við fornleifaskráningu jarðarinnar Kalmans-
tungu.20 Þegar rannsókn okkar fór fram árið 2017 hafði ekki verið gerð 
nákvæm fornleifaskráning í hellinum síðan 1958.

Rannsóknin 2017

Þann 21. júlí 2017 fóru Kevin Smith, Guðmundur Ólafsson og Magnús 
A. Sigurðsson í rannsóknarleiðangur að Hallmundarhelli. Förin var farin 
með leyfi landeigenda og hafði rannsóknarleyfi nr. 201707-0072 frá 
Minjastofnun Íslands.21 Snorri Jóhannesson frá Augastöðum vísaði okkur 
leiðina að hellinum. Þrátt fyrir tímann sem það tók að aka frá Húsafelli 
og langa og ævintýralega ferð yfir hraunið að Hallmundarhelli, þá náðum 
við að dvelja um 4 ½ klukkustund á staðnum. Á þeim tíma tókst okkur 
að uppfylla markmið ferðarinnar: að meta núverandi ástand hellisins og 
19 http://www.sarpur.is/Adfang.aspx?AdfangID=339917.
20 Ágústa Edwald, Elín Ósk Hreiðarsdóttir & Rúnar Leifsson 2005, bls. 49‒50.
21 Circle the Globe Productions kostuðu leiðangurinn í Hallmundarhelli og aldursgreiningu á sýnum 

þaðan í tengslum við tökur á efni fyrir sjónvarpsþátt í þáttaröðinni “Expedition Unknown.”

Mynd 7. Dýrabein (Þjms-1994-66) úr Hallmundarhelli sem Árni Björn Stefánsson frá Kalmanstungu safnað rétt 
innan við hellisop Hallmundarhellis árið 1993 og afhenti Þjóðminjasafni (Ljósmynd: Guðmundur Ólafsson).

Mynd 8. Uppdráttur af mannvistarleifum í Hallmundarhelli sem voru mældar upp 2017. F1-F10 eru þau mann-
virki sem lýst er í greininni. Rauðu strikin eru grunnlínur sem mælt var út frá (Hreinteikning: Kevin P. Smith 2019).



ÁRBÓK FORNLEIFAFÉLAGSINS126

minjanna, endurskoða skráningu Gísla, taka sýni til aldursgreininga, meta 
möguleika á frekari rannsóknum og fá samanburð við fornleifar sem fundist 
hafa í öðrum hellum í Borgarfirði, Víðgelmi og Surtshelli.22

Með því að leggja út grunnlínu frá inngangi hellisins að hleðslunni 
innst og austast í hellinum, og aðra þvert á hana innan við þvergarðinn, 
gátum við staðfest að uppdráttur Gísla, sem birtur var í grein hans í Árbók 
Hins íslenzka fornleifafélags án mælikvarða, var gerður út frá nákvæmum 
mælingum þó að ekki hafi allar minjarnar í hellinum verið skráðar. Við 
staðfestum útlínur hellisins og skráðum minjar sem voru óskýrar eða 
vantaði á uppdrátt Gísla frá 1958. Við skráðum einnig hvar stórir steinar 
höfðu fallið úr lofti hellisins, dreifingu beina og staðsetningu sýna sem 
tekin voru til AMS aldursgreiningar. Þá voru teknar margar ljósmyndir í 
hellinum til að sýna útlit og staðsetningu minjanna, og smærri steina sem 
fallið höfðu úr lofti og veggjum hellisins, en þeir voru of margir til þess að 
unnt væri að teikna þá alla á þeim stutta tíma sem við höfðum til umráða.

Þrátt fyrir að þessi rannsóknarferð í Hallmundarhelli hafi verið stutt þá 
er ljóst, eins og það var þegar Gísli Gestsson kom í hellinn árið 1958,23 að 
mann virkin í hellinum, svo og þau bein og gripir sem þar hafa fundist sitja 
beint á náttúrulegu basaltgólfinu í hellinum. Í Hallmundarhelli hefur ekki 
átt sér stað nein jarðvegsmyndun eða myndun eiginlegra mannvistarlaga 
ólíkt því sem átti sér stað t.d. í Surtshelli þar sem eru bæði eiginleg gólf  lög og 
ruslalög.24 Það eru engar vísbendingar um uppsöfnun jarðvegs undir sýni-
legum minjum í Hallmundarhelli eða að í honum séu eldri mann vistar lög en 
þær minjar sem sjá mátti þegar þessi rannsókn fór fram. Í hellinum eru engar 
minjar um yngri mannvist en þá sem er fjallað um hér en sandur sem vindur 
feykir inn um op hellisins er smátt og smátt að grafa minjarnar í hellinum.

Mannvirkjaleifar í Hallmundarhelli
Meginhvelfing Hallmundarhellis var vandlega skipulögð, þannig að innan 
hennar skapaðist þrískipt rými, með lágum bálkum við suður- og austurhlið 
og aðeins lægri gólff leti fyrir miðju. Við norðurhlið hellisins er röð fornra 
mannvirkja sem aðgreind voru með steinhleðslum sem virtust eiga sér 
samsvörun í minjunum við suðurhliðina. Öll þessi mannvirki voru í skjóli 
innan við mikinn grjótgarð fremst í hellinum. Alls voru tíu mannvirki 
skráð við rannsóknina 2017 (myndir 8 og 9).

22 Guðmundur Ólafsson 2000; Smith, Guðmundur Ólafsson & Albína Hulda Pálsdóttir 2021
23 Gísli Gestsson 1960.
24 Smith o.fl. 2021.

Mannvirki 1 (F1: Gólfið fyrir miðju og bálkarnir umhverfis það. Sjá myndir 8, 9 
og 14)
Hallmundarhellir er jarðfræðilega nokkuð f lókinn að gerð. Gólf hans var 
upphaf lega tvöfalt með holrými á milli. Slík ,,efri gólf“ eða ,,seinni þök“ 
myndast í hraungöngum þegar bráðið hraun sem rennur um þau kólnar 
og myndar skurn á yfirborði hraunstraumsins.25 Þegar hraunstraumurinn 
lækkar í göngunum geta myndast mörg slík þök, eða skánir hver yfir annarri, 
með tómarúmi á milli. Þessar hraunskánir eru stundum svo þykkar að þær 
geta borið allmikinn þunga. Þegar þær eru óskemmdar getur efsta skánin 
því auðveldlega nýst sem gólf, þó að undir henni séu ósýnileg holrúm.

Í Hallmundarhelli er efsta skánin 5-15 cm þykk. Aðeins neðar er önnur 
hraunskán sem var þykkari og traustari. Hlutar efri hraunskánarinnar 

25 Detay & Hróarsson 2018, bls. 831.

Mynd 9. Yfirlitsmynd, horft til austurs, inn eftir Hallmundarhelli. Norðurhlið hellisins er til vinstri, þakin þunnri 
óskaddaðri hraunskorpu. Á suðurhliðinni hefur þessi skorpa víða flagnað frá og hrunið niður á gólfið. Þetta hrun 
þekur stóran hluta gólfflatarins í miðjum hellinum og hluta af mannvirkjum 8, 9 og 10. Mannvirki 6 með sína ein-
kenni lega hangandi steinhellu lokar nánast fyrir aðgengi inn í þröngan rangala í innsta hluta hellisins og mann virki 
7 er þar á hægri hönd. Mannvirki 9 er greinilegt á pallinum til hægri fyrir miðju og mannvirki 8 er opna svæðið 
sem er á milli þess og mannvirkis 7. Mannvirki 3 er neðst til vinstri, þar sem sjá má dýrabein dreifð um hellis gólfið. 
Aðeins sést í beinin sem voru fyrir utan inngang mannvirkis 4, framan við hleðsluna sem aðskilur það frá mann virki 
3. Athugið að gleiðhornslinsan sem notuð var til að ná yfirlitsmynd yfir allan hellinn bjagar hlutföll forn leifanna 
nokkuð, einkum neðst til vinstri (Ljósmynd: Joe James/Evan Stone, Circle the Globe Productions, 2017).

eru enn til staðar meðfram suður- og austurhlið aðalhellisins, um 70-
90 cm ofan við neðra gólfið, og líka í þrönga ganginum sem er austur 
af honum.26 Stórir hlutar af þessari hraunskán voru hins vegar brotnir 
niður og fjarlægðir af ásettu ráði úr miðhluta svæðisins og meðfram 
norðurveggnum, til þess að útbúa um 29 m2 gólff löt í hellinum á neðri 
hraunskáninni, sem var traustari. Bálkurinn, eða efra gólfið, sem er 
meðfram allri suðurhlið hellisins er 1,6-2,1 m breiður og 7 m langur, en 
við austurenda hvelfingarinnar myndar hann 2-2,5 m breiðan og 4-4,5 m 
langan pall. Þessir bálkar eru samtals um 22 m2. Mjó sylla, um 10-30 cm 
breið, var líka skilin eftir á bak við mannvirki 3, 4, og 5. Hún teygir sig um 
3,5 m meðfram norðurhlið hellisins. Brúnir bálkanna og syllunnar voru 
styrktar með því að leggja hellur ýmist lárétt eða lóðrétt undir þær, eða upp 
að efri brún gólfskánarinnar. 

Mannvirki 2 (F2: Grjótveggur. Sjá myndir 6, 9, 10 og 14)
Um 15 m innan við hellisop Hallmundarhellis er mikill bogadreginn 
grjótgarður, sem hlaðinn hefur verið þvert yfir hellinn. Hann er 7,5 m 
langur og allt að 2,5-2,75 m hár að norðanverðu, en um 1,75 m hár við 
bálkinn að sunnanverðu. Að ofan er garðurinn um 1 m þykkur og norðan 
við miðju er 0,75-1 m breitt op í gegn um hann. Vegna foksands sem þakti 
allan miðhluta garðsins og grjóthruns úr honum var ekki hægt að ganga 
fyllilega úr skugga um hvort opið sé inngangur eða hafi myndast við hrun. 
Garðurinn nær aðeins til hálfs upp að lofti hellisins og lokar því ekki alveg 
fyrir hellismunnann. Þegar sólin var í vestri í lok júlí kom nægilegt ljós inn 
um hellismunnann og yfir garðinn til þess að auðvelt var að starfa inni í 
honum með smávegis aukalýsingu.

Steinarnir sem notaðir voru til þess að hlaða garðinn komu líklega úr 
efra gólfinu sem var fjarlægt úr miðju hellisins og hrunhellum úr loftinu 
framan við garðinn. Steinarnir voru hvorki vandlega valdir né vandlega 
hlaðnir. Þeir voru lagðir í 8-13 óreglulegar raðir sem mjókkuðu upp á við 
og mynduðu af líðandi innri hlið. Gísli lýsti því að þrep hafi verið innan við 
garðinn, sem gerði mögulegt að horfa yfir hann. Þrepið sést ekki á uppdrætti 
hans og við gátum ekki staðfest tilvist þess árið 2017 vegna sandskaf lsins 
sem nú þekur sökkulinn. Nokkrir steinar sem stóðu upp úr sandinum 
virðast hafa hrunið efst úr garðinum vegna þrýstings frá sandinum.

26 Í austasta hluta hellisins, sem aðeins var hægt að skríða inn í, var efra gólfið alveg horfið og þar 
undir neðra gólfi mátti greina fleiri rými, sem bendir til þess að undir Hallmundarhelli geti verið 
fleiri holrými og hraungangar. Ekki vannst þó tími til að kanna þau rými frekar.

Mannvirki 3 (F3: Hlaðið hólf. Sjá myndir 6, 8, 9, 11 og 12)
Mannvirki 3, sem Gísli nefnir f let, er grjóthlaðið hólf, um 1 m breitt 
og 2-2,35 m langt og snýr norður-suður. Gólff lötur þess er 2,18 m2. 
Vesturveggur hólfsins er 2,5 m langur og 0,5 m hár en suðurhluti hans 
er að mestu hruninn. Stór hraunhella úr efri hraunskáninni, stendur nær 
lóðrétt við norðurhlið hans. Austurveggurinn, sem skilur að mannvirki 3 
og mannvirki 4, er heill. Hann er 2,15 m langur, 0,4 m breiður og 0,8 m 
hár, gróf lega hlaðinn í 6-7 umförum. Tvær stórar steinhellur við suðurhlið 
mynda þröskuld milli mannvirkisins og miðrýmis hellisins. Innan í hólfinu, 
við austur- og vestur veggi þess er 0,8 m há hleðsla sem afmarkar svæði sem 
er 1,73 m3 að stærð.

Þótt Gísli hafi túlkað þetta mannvirki sem rúm eða f let, gætu gróf lega 
hlaðnir veggirnir hafa gert það að óhentugum svefnstað. Á hinn bóginn 
bendir gólfið úr 10 cm þykkum hellum sem var lauslega raðað ofan á rakt 
hellisgólfið, til þess að þetta gæti hafa verið hentugt geymslurými. Gísli 
fann tvær litlar pjötlur úr koparblöndu og lítið brýni í þessu rými, en engir 
gripir fundust við rannsóknina árið 2017. Dýrabein lágu dreifð um gólfið, 

Mynd 10. Norðurendi grjótveggjar F2. Þegar myndin er borin saman við mynd Gísla (mynd 6), þá virðist sem um 
1 metri af sandi hafi bæst við innan hleðslunnar síðan Gísli heimsótti hellinn 1958 (Ljósmynd: Joe James/Evan 
Stone, Circle the Globe Productions, 2017).

þar á meðal efri kjálki úr kind (2017-37-005) og f leiri höfuðbein. Sandur 
hafði safnast saman við norðurenda rýmisins og huldi suðvesturhornið að 
hluta.

Mannvirki 4 (F4: Hlaðið hólf. Sjá Myndir 6, 9, 11 og 12)
Mannvirki 4, sem Gísli nefnir kró, er á milli mannvirkja 3 og 5. Það er 
steinhlaðið hólf sem snýr norður-suður og er opið inn í miðrými hellisins. 
Hólfið er 1,6 x 0,65 m að stærð, með 1,04 m2 gólff löt. Eins og mannvirki 
3 og 5 var mannvirki 4 hlaðið út frá norðurvegg hellisins. Þrátt fyrir að 
sitja á sama upphækkaða steingólfi og mannvirki 3 er gólf þess ósléttara. Að 
rúmmáli er mannvirkið 0,83 m3.

Mannvirki 4 er aðskilið frá mannvirkjum 3 og 5 með óvandlega 
hlöðnum steinveggjum. Austurveggurinn, milli mannvirkja 4 og 5, er heill. 
Hann er 1,75 m langur og 0,35-0,50 m breiður. Í norðurenda hólfsins var 
steinum staf lað upp við vegg hellisins undir leifum af efri hraunskáninni 
sem myndar bogadregna syllu 60-70 cm fyrir ofan gólf hólfsins. Þótt Gísli 

Mynd 11. Mannvirki 3, 4 og 5 (frá vinstri til hægri) við norðurvegg aðalhólfs hellisins. Takið eftir stórum 
basalthellum sem standa lóðrétt og eru notaðar sem hluti af vesturvegg í mannvirki 3 (efst til vinstri) og til að 
ramma inn austurhluta mannvirkis 5 (græn mosaþakin hella til hægri). Óbrunnin bein sjást á gólfinu fyrir framan 
mannvirki 4, þau liggja beint ofan á basaltgólfi hellisins. Svæði 10, þar sem samansafn af ösku, kolum og brenndum 
beinum fannst undir hrundum steinum er hægra megin á myndinni (Ljósmynd: Joe James/Evan Stone, Circle the 
Globe Productions, 2017).

hafi lýst mannvirki 4 með bogadregnum enda, heldur austurveggur þess í 
raun áfram í beinni línu að norðurvegg hellisins.

Óbrennd dýrabein lágu dreifð á gólfi mannvirkis 4, þar á meðal hálf 
höfuðkúpa úr kind sem hafði verið klofin í tvennt sem bendir til þess að 
þetta hafi verið sviðakjammi (2017-37-003) og neðri kjálki úr sauðkind 
(2017-37-004).27 Bæði beinin voru tekin til aldursgreiningar. Hér fundust 
engir gripir og sandurinn nær ekki enn að þessu mannvirki.

Mannvirki 5 (F5: Hlaðið hólf. Sjá myndir 9, 11, 12 og 13)
Mannvirki 5 er austan við mannvirki 4 og er þriðja og austasta steinhlaðna 
hólfið við norðurvegg hellisins. Það er minnst hólfanna þriggja. Hólfið 
snýr norður-suður, það er 1,2 x 1,3 m stórt eða um 1,35 m2. Eins og mann-
virki 2-4 er þetta hólf opið inn í miðrými hellisins. Norðurveggur þess er 
úr basalthellum sem hefur verið staf lað undir leifar efri hraunskánarinnar. 
Tvær þunnar basalthellur sem standa lóðréttar við efri skánina afmarka 
sveigða norðaustur- og austurhlið hólfsins. Gólfið er óslétt, úr basalthellum 
sem liggja óreglulega á hellisgólfinu. Sótblettir og roði á veggjum og gólfi 

27 Albína Hulda Pálsdóttir & Smith 2019.

Mynd 12: Mannvirki 3-5. Mannvirki 4 er fyrir miðju, vel upplýst, en mikill roði og sót sést á steinveggjum og gólfi 
mannvirkis 5 (til hægri). Takið eftir stórri hellu efst til vinstri, sem notuð er til að mynda vesturvegg í mannvirki 3. 
Dýrabeinin liggja beint ofan á basaltgólfi hellisins (Ljósmynd: Björn Hróarsson, 2004).

mannvirkis 5 benda til þess að þar hafi verið eldunaraðstaða (myndir 11 
og 12). Brennd bein og aska hafa safnast saman á milli hellnanna í gólfi 
hólfsins og hafa ásamt kolum smitast yfir í miðrýmið til suðurs yfir á svæði 
10. Hvorki gripir né óbrunnin bein fundust í mannvirki 5.

Mannvirki 6 (F6: Hleðsla í austurenda hellisins. Sjá myndir 8, 9 og 13)
Mannvirki 6 er lágur veggur sem liggur norður-suður innst í hellinum. 
Hann er 1,75 m að lengd og lokar að hluta til aðgengi að þröngum gangi 
við austurenda meginhvelfingar hellisins. Norðurendi veggjarins er aðeins 
eitt umfar grjóts en til suðurs hækkar hleðslan í þrjú eða fjögur umför 
og er hæst um 40 cm. Við báða enda hleðslunnar eru þröng op, 40-45 
cm á breidd. Þegar gengið er inn í Hallmundarhelli blasir við stór, þunn 
hella sem skorðuð er lóðrétt á milli þessarar hleðslu og hellisþaksins, og 
virðist vera hluti af mannvirki 6. Ekki er fullljóst hvort hún hafi verið 
sett þarna með vilja, eða hvort hún hafi fallið úr lofti hellisins og fyrir 
tilviljun skorðast svona einkennilega milli þaks og hleðslu. Hellan sést vel 
á ljósmyndum Gísla frá 1958, þó að hann hafi ekki minnst á hana. Engir 
gripir og aðeins fáein bein fundust fyrir framan mannvirki 6.

Mannvirki 7 (F7: Lágt, hlaðið hólf. Sjá myndir 9 og 13)
Mannvirki 7 er lítið og lágt. Það snýr nær austur-vestur og er á milli 
mannvirkja 6 og 8, upp við suðurvegg hellisins. Norðurhlið mannvirkisins 
er 0,6 m að lengd, úr f lötum hraunhellum. Við miðjan vegginn mynda 
þunnar basalthellur um 0,5 m breiðar dyr inn í mannvirkið. Vesturhliðin 
er röð hraunhellna sem nær 1,1 m frá norðvesturhorni þess að suðurvegg 
hellisins. Þessi röð myndar einnig austurvegg mannvirkis 8.

Stór, þunn hraunhella (1,8 x 0,8 m) liggur ofan á norður- og vesturvegg 
mannvirkis 7 og myndar eins konar þak yfir það. Að innan er mannvirkið 
1,5 m að lengd, 0,9 metra breitt. Hleðslurnar standa hæstar um 40 cm. 
Austurendi mannvirkisins opnast inn í þröngt skriðrými fyrir aftan það.
Bein lágu dreifð inni í mannvirki 7 og yfir í skriðrýmið en engir gripir 
fundust þar.

Mannvirki 8 (F8: Hlaðið hólf. Sjá myndir 8 og 9)
Mannvirki 8 afmarkast af lágum veggjum eða steinaröðum. Það var byggt 
upp við suðurvegg hellisins og brún hraunskorpunnar í norðri en deilir 
austurvegg með mannvirki 7 og vesturvegg með mannvirki 9. Þetta 
myndar 1,87 m2 svæði sem er 1,7 x 1-1,2 m að stærð og snýr nær norður-

Mynd 13: Mannvirki 6 og 7 á bálkinum við austurenda meginhvelfingar Hallmundarhellis. Ljósgráa yfirborðið með 
græna mosanum neðst til vinstri er austurveggur mannvirkis 5. Bálkurinn nær þaðan að lága veggnum (mannvirki 
6) með stórri nær rétthyrndri hellu skorðaðri lóðrétt ofan á vegginn. Til hægri við hann er mannvirki 7, gert úr 
hellum sem hvíla upp við lárétta steina og þakið stórum þunnum steinhellum. Samanburður við ljósmyndir Gísla 
Gestssonar bendir til þess að ljósustu steinarnir á þessari mynd hafi fallið úr loftinu einhvern tímann eftir 1958. 
(Ljósmynd: Joe James/Evan Stone, Circle the Globe Productions, 2017).28

suður. Gólf mannvirkisins er náttúrulegt yfirborð efri hraunskánarinnar, 
og er þakið þunnu foksandslagi og hellubrotum sem hafa fallið nýlega frá 
veggjum og lofti hellisins. Nokkur bein fundust nálægt miðju mannvirkis 
8 en engir gripir.

Mannvirki 9 (F9: Hlaðið hólf. Sjá myndir 8, 9 og 14)
Mannvirki 9 er gegnt mannvirki 4 við suðurvegg hellisins sem Gísli taldi 
að gæti hafa verið bráðabirgða f let (mynd 3 (e)). Einfaldar steinaraðir mynda 
norður-, austur- og vesturhlið mannvirkisins. Steinar sem liggja að austur- 
og vesturmörkum þess virðast vera hrun og benda til þess að steinaröðin 
hafi upphaf lega verið tvöföld. Rýmið sem veggirnir mynda er 1,5 x 0,9 m, 
eða 1,35 m2 að f latarmáli og snýr norður-suður. Mannvirki 9 er að hluta til 
þakið með sandi og steinbrotum sem hafa fallið nýlega úr veggjum og lofti 
28 Borið sérstaklega saman við ljósmyndir Gísla, Skg-328 (https://www.sarpur.is/Adfang.

aspx?AdfangID=737381) og Skg-329 (https://www.sarpur.is/Adfang.aspx?AdfangID=737439) í 
ljósmyndasafni Þjóðminjasafns Íslands. Aðeins þessar tvær skyggnur úr ferðum Gísla í hellinn hafa 
fundist í ljósmyndasafni Þjóðminjasafns Íslands.

hellisins. Nokkur bein, en engir gripir, voru sjáanlegir undir þessu lagi af 
sandi og grjóti.

Svæði 10 (F10; Myndir 5, 7, 8, 9 og 11)
Svæði 10 er við austurenda miðrýmis hellisins og í raun framhald af 
mannvirki 1, sem var hulið sandi. Það er um 1,2 x 1 m stórt og samanstendur 
af dreif brenndra beina, ösku og viðarkola. Beinin, askan og kolin eru 
líklega komin úr eldstæðinu í mannvirki 5. Óbrennd dýrabein eru dreifð 
um svæðið milli mannvirkja 4 og 9 í miðrými hellisins. Það svæði er 
að hluta til einnig þakið steinbrotum sem hafa fallið úr lofti hellisins og 
sandlagi sem þykknar í vesturátt að innganginum. Engir gripir fundust á 
svæði 10 eða í miðrýminu, en þaðan voru tekin tvö bein (2017-37-002 og 
2017-37-006) til aldursgreiningar.

Efnismenning og dýrabein
Gísli Gestsson fann tvö lítil brot úr koparblöndu og brot af vel nýttu brýni 
á gólfinu við mannvirki 3 (myndir 4 og 5).29 Fleiri gripir hafa ekki fundist 

29 Gísli Gestsson 1960, bls. 78.

Mynd 14: Vesturendi suðurbálksins, með mannvirki 2 lengst til hægri og mannvirki 9 við vinstri brún myndarinnar. 
Miðgangurinn (mannvirki 1) er hér hálffullur af dökkgráum foksandi. Þunnt lag af þurrari sandi þakti bekkinn 
sjálfan. Vegna notkunar gleiðhornslinsu sem notuð var til að ná myndinni, er hallinn á innri hluta veggjarins ýktur 
(Ljósmynd: Joe James/Evan Stone, Circle the Globe Productions, 2017).

í hellinum og enginn gripur fannst við rannsóknina 2017, fyrir utan þrjá, 
stutta, nýlega tann stöngla sem fundust í skriðrýminu og á gólfi mannvirkis 
3.

Þegar Gísli Gestson kom í Hallmundarhelli 1958 voru dýrabein í f lestum 
gjótum á hellisgólfinu, mest bein af kindum, hausbein og leggjabein sem 
brotin hafa verið til mergjar, en líka hrosstennur. Athyglisvert er að Gísli 
sagði mörg beinanna hafa verið „mjög fúin, en sum þó næsta heilleg“30 en 
beinin sem safnað var 1993 og 2017 eru öll vel varðveitt.

Við vettvangsrannsóknina 2017 voru óbrennd dýrabein dreifð um 
hellinn og en ekki safnað í hrúgur eða sorphauga líkt og Gísli lýsti.31 Flest 
beinanna eru á gólfinu framan við mannvirki 4 og 5. Mörg þessara beina 
eru heil, þrátt fyrir að vera nokkuð viðkvæm bein t.d. rifbein, kjálkar og 
höfuðkúpur. Nokkur óbrennd bein fundust einnig í sprungum í veggjum 
skriðrýmisins og mannvirkis 7 aftan við það, sem og í holrýminu undir 
gólfi skriðrýmisins. Brennd bein fundust einungis í mannvirki 5 og á svæði 
10. Samanburður á myndum frá 1958 (mynd 6), 1989 og 2017 (mynd 11) 
sýnir að sum beinin á hellisgólfinu hafa verið færð úr stað við heimsóknir 
í hellinn.32 Líklegt virðist að beinin sem eru inn í mannvirkjum 3 og 4 
(myndir 11 og 12) hafi verið færð þangað eftir að hætt var að nota hellinn 
þar sem þau hefðu þvælst fyrir þegar mannvirkin voru í notkun.

Valin voru sex dýrabein frá mismunandi stöðum í hellinum til 
aldurs greiningar og til að fá hugmynd um hvaða dýrategundir voru 
nýttar af þeim sem dvöldust í hellinum. Albína Hulda Pálsdóttir dýra-
beina forn leifa fræðingur greindi beinin til tegundar í samræmi við 
NABONE kerfið33 með hjálp samanburðarsafns Icelandic ZooArch.34 
Varð veisla beinanna var almennt mjög góð, svo unnt var að greina þau 
nákvæmlega. Öll beinin sem safnað var voru úr kindum (Ovis aries) 
eða kindum/geitum (e. caprines).35 Það er í samræmi við það sem sést á 
ljósmyndum úr hellinum frá vettvangsrannsókn 2017 þar sem öll bein 
sem eru sýnileg virðast vera úr kindum/geitum eða meðalstórum 

30 Gísli Gestsson 1960, bls. 78.
31 Gísli Gestsson 1960, bls. 78.
32 Smith o.fl. 2019, bls. 21.
33 North Atlantic Biocultural Organization Zooarchaeology Working Group 2010.
34 Albína Hulda Pálsdóttir & Smith 2019.
35 Kindur og geitur eru mjög skyld dýr og oft er ekki hægt að greina bein úr þeim til tegundar 

með vissu sbr. Boessneck 1969; Halstead, Collins & Isaakidou 2002; Zeder & Pilaar 2010; Zeder 
& Lapham 2010. Bein þeirra fara því oft saman í flokkinn kindur/geitur við dýrabeinagreiningu 
(Albína Hulda Pálsdóttir & Smith 2019, bls. 8).

Mynd 15: Beinin í Hallmundarhelli virðast koma úr öllum hlutum beinagrindarinnar eins og sést á þessari teikningu. 
Bein merkt með appelsínugulum lit voru fjarlægð úr hellinum í rannsókninni 2017 og greind. Bein sem sjást á 
ljósmyndum úr rannsókninni 2017 en voru ekki fjarlægð úr hellinum eru blálituð. Fleiri en eitt bein getur verið á 
bakvið hvert litað svæði. (Teikning: Barone aðlöguð af Coutureau & Forest36 með breytingum frá Albínu Huldu 
Pálsdóttur, 2019).37

landspendýrum.38 Beinin sem safnað var í hellinum 1993 (mynd 7) virðast 
einnig vera úr kindum/geitum eða meðalstórum landspendýrum. Við 
vettvangsrannsóknina 2017 sáust engin bein úr hrossum, nautgripum, 
fuglum eða fiskum.39

Í töf lu 1 eru niðurstöður dýrabeinagreiningarinnar dregnar saman. 
Nákvæm athugun á ljósmyndum sem teknar voru 2017 sem og á myndum 
Björns Hróarssonar frá 1989 og 2004 og skoðun á beinum sem safnað var 
1993 (mynd 7) sýna að bein úr nær öllum hlutum beinagrindarinnar virðast 
vera til staðar í hellinum (mynd 15). Út frá þeim gögnum sem liggja fyrir 
nú er ekki er hægt að reikna út nákvæman lágmarksfjölda einstaklinga40 
sem þurfti til að mynda beinasafnið í Hallmundarhelli. Af myndunum að 

36 Barone 1976, bls. 23; aðlöguð af https://www.archeozoo.org/archeozootheque/picture/ovis_aries/
search/1692.

37 Albína Hulda Pálsdóttir & Smith 2019, bls. 9.
38 Meðalstór landspendýr (e. medium terrestrial mammal/MTM) eru dýr á stærð við kindur/geitur, svín, 

stór hundur. Dýrabein sem ekki er hægt að greina til tegundar fara í þennan flokk byggt á stærð 
í NABONE kerfinu (North Atlantic Biocultural Organization Zooarchaeology Working Group 
2010, bls. 2).

39 Hrosstennur og önnur bein sem Gísli safnaði í hellinum 1958, fundust ekki í geymslu 
Þjóðminjasafns 2021.

40 MNI = minimum number of individuals Reitz & Wing 2008, bls. 206‒210.

dæma eru einungis nokkur hundruð dýrabein í hellinum, sem getur bent 
til þess að tveimur til fjórum kindum/geitum hafi verið slátrað og þær 
étnar þar, eða að kjöt af svipuðum fjölda dýra hafi verið borið í hellinn sem 
aðföng. Til að vita þetta með meiri vissu þyrfti að fjarlægja og greina stærri 
hluta beinasafnsins úr hellinum.

Greinileg ummerki slátrunar og verkunar fundust á beinum 2017-37-
003, og -006 og hugsanleg ummerki á beinum 2017-37-002 og –004, 
þ.e. fjórum af sex beinum, sem gefur til kynna að um hafi verið að ræða 
kjötbita sem hafi verið hoggnir og skornir af mannavöldum. Þessi ummerki 
benda til svipaðra slátrunar- og matreiðsluaðferða og þekkjast úr öðrum 
fornleifarannsóknum á Íslandi.41 Á kjálka úr kind (2017-37-004) voru för 
sem hugsanlega eru bitför eftir rándýr en gætu einnig verið til komin vegna 
grófs undirlagsins í hellinum42 og á kindakjálkanum (2017-37-002) voru 
för sem hugsanlega eru eftir nagdýr, þá líklega hagamús (taf la 1). Vegna 
þess hver gróft gólfið í Hallmundarhelli er þá er ekki hægt að útiloka að 
þessi för á beinunum séu tilkomin vegna núnings við gólfið eða slíkt.

Mat á lægsta mögulega lífaldri dýranna við slátrun var gert út frá 
samvaxtarstigi beina43 og eyðingu tanna.44 Það bendir til þess að hlutfall 
lamba (2017-37-001, -003), fullorðinna dýra (2017-37-005,-006) og gamalla 
dýra (2017-37-002,004) hafi verið nokkuð jafnt í þessu litla safni (taf la 1). 
Þessi hlutföll gætu þó breyst ef dýrabeinasafnið verður greint í heild sinni.

Aldursgreining Hallmundarhellis
Dýrabeinin sem safnað var úr Hallmundarhelli voru skráð og ljósmynduð 
fyrir sýnatöku til að varðveita sem mest af upplýsingum áður en sýni voru 
tekin af beinunum.45 Sýni úr fimm dýrabeinum (2017-37-001, -003, -004, 
-005, -006) voru send til Beta Analytic rannsóknarstofunnar í Miami 
í Flórida til AMS 14C aldursgreiningar og kolefnis- (13C/12C) og nitur- 
(15N/14N) samsætu greininga. Kollagen var einangrað úr beinunum hjá Beta 
Analytic með breyttri aðferð Longin46 sem er aðlöguð með tilliti til stærðar 
sýnis, varðveislu, greftrunarskilyrðum og f leiri þáttum. Kolefnis- og nitur 
samsætur sýndu að beinin komu úr dýrum sem ólíklegt er að hafi verið beitt 

41 T.d. Amorosi 1996; Harrison, Roberts & Adderley 2008; McGovern 2009; Albína Hulda Pálsdóttir 
2010.

42 Albína Hulda Pálsdóttir & Smith 2019, bls. 18.
43 Silver 1969, bls. 285; Popkin o.fl. 2012.
44 Grant 1982; O’Connor 2003 bls. 160, 162.
45 Albína Hulda Pálsdóttir o.fl. 2019.
46 Longin 1971.

í fjöru né gefið þang47, enda er hellirinn rúma 55 km frá sjó. Niðurstöður 
geislakolsaldursgreiningarinnar voru því leiðréttar út frá OxCal v4.4.2 og 
r:5 IntCal20 loftslagskúrfu án sjávarleiðréttingar.48 Niðurstöður merktar 
calAD hafa verið leiðréttar samkvæmt þessari aðferðafræði á meðan 
óleiðréttar geislakolsniðurstöður eru táknaðar með BP.49

Taf la 2 sýnir niðurstöður kolefnisaldursgreininga úr dýrabeinunum 
fimm og aldursdreifingu, miðað við eitt staðalfrávik (68,2% líkur) og tvö 
staðalfrávik (95,4% líkur), ásamt reiknuðu miðgildi sýnanna. Greiningarnar 
benda til þess að fornleifarnar úr Hallmundarhelli séu frá Sturlungaöld, 
þ.e. frá síðari hluta 12. og 13. aldar50, en ekki frá víkingaöld eins og Gísli 
Gestsson taldi. Aðrar rannsóknir hafa sýnt að Hallmundarhellir myndaðist 
stóru f læðigosi milli 880-930 og ýmislegt bendir til þess að ekki hefði 
verið hægt að fara inn í hellinn fyrr en einhverjum áratugum síðar vegna 
hita frá kólnandi hrauninu.51 

Tölfræðilegt mat á aldursgreiningunum sýna 2017-37-001, -003, 
-004, og -005 með R_Combine í OxCal forritinu bendir til þess að 
sýnin fimm séu ekki öll frá einum og sama atburði.52 Hins vegar eru 
95,4% líkindi (taf la 3) á að sýni 2017-37-001, -003, -004 og -005 séu frá 
atburðum sem sköruðust eða voru mjög nálægt hvor öðrum í tíma á ára-
bilinu 1179‒1219 (meðaltal 001-005: 1179-1219 (68,2% líkur), 1172-1222 
(95,4%)). Niðurstöður Bayesíska tölfræðimatsins benda til þess að undir 
sömu líkindum (95,4%) sé ólíklegt að sýni 2017-37-006 sé frá sama tímabili 
hvort sem það er skoðað eitt og sér eða með hinum, og líklegra sé að það 
sé frá seinna notkunartímabili hellisins á miðri 13. öld.

47 Blanz o.fl. 2020. Miðgildi 13C/12C hlutfalls sýnanna fimm er -20,9 ± 0,60 sem er innan þeirra 
marka sem búast má við fyrir grasbíta sem nærast eingöngu á landfæði (-21), samkvæmt Arneborg 
o.fl. 1999 bls. 158.

48 Bronk Ramsey 2009; Reimer o.fl. 2020.
49 Þegar talað er um ár BP (Before Present) teljast ártöl þá niður frá árinu 1950, Currie 2004 bls. 

190. Þannig samsvarar t.d. ártalið 768 BP árinu 1182 AD og með leiðréttingarkúrfum fyrir 
kolefnisaldursgreiningar sem byggðar eru á trjáhringjum og öðrum gögnum er hægt að leiðrétta í 
calAD til að fá sem réttasta niðurstöðu úr kolefnisaldursgreiningum, Reimer o.fl. 2020.

50 Sturlungaöld vísar hér til tímabilsins frá um 1175‒1275, þegar stjórnskipan á Íslandi var að 
breytast úr goðaveldi í stórhöfðingjaveldi, áður en norsk lög tóku gildi á árunum 1271-1281 sbr. 
Gunnar Karlsson, 1975, bls. 35-39. Enn á eftir að sýna fram á að hve miklu leyti hægt er að greina 
„Sturlungaöld“ í breytingum á efnismenningu, byggðarmynstri, efnahag eða öðru sem hægt er að 
greina með fornleifafræðilegum aðferðum.

51 Sinton, Karl Grönvold & Kristján Sæmundsson 2005; Smith, Guðmundur Ólafsson & Albína Hulda 
Pálsdóttir 2021.

52 Ward Wilson X2 próf með fjögurra gráðu vikmörkum gefur gildið T=13,2. Prófið byggir á þeirri 
forsendu að að hafna megi þeirri tilgátu að öll sýni tilheyri sama gagnahópi með 95% öryggi ef T 
gildið er hærra en 9,5.

Sýnt hefur verið fram á að nota megi Bayesíska tölfræðigreiningu til þess 
að skerpa á túlkunum á 14C aldurgsgreiningum53 og þessi aðferðafræði hefur 
þegar verið nýtt með góðum árangri á Íslandi.54 Samkvæmt tveggja tímabila 
Bayesísku líkani á 14C tímasetningum frá Hall mundar helli (mynd 16; taf la 
3), hefur fyrra notkunartímabilið byrjað á tímabilinu calAD 1175-1218 

53 Bayliss 2009 og Bronk Ramsey 2009.
54 T.d. Batt og fl. 2015 og Schmid og fl. 2018.

Mynd 16: Tveggja tímabila Bayesískt líkan fyrir AMS geislakolsaldursgreiningar úr Hallmundarhelli. Ljósgráu 
ferlarnir sýna alla líkindadreifinguna fyrir hvert sýni eftir leiðréttingu (calibration); dökkgráu ferlarnir sýna 
líklegasta aldurstímabilið (Highest Probability Density ranges) fyrir hvert eftir Bayesíska tölfræðigreiningu. Efri 
hornklofar fyrir neðan hverja aldursgreiningu sýna dreifingu miðað við 1 staðalfrávik og þeir neðri ef miðað er 
við 2 staðalfrávik; plúsmerki sýnir miðgildi líkindadreifingar hvers sýnis. Sýnanúmerin eru til vinstri á myndinni 
og á eftir þeim í sviga er hefðbundin geislakolsaldursgreining með vikmörkum hvers sýnis og samræmisgildi hvers 
sýnis við Bayesísku greininguna (t.d. sýni 2007-37-001 er með hefðbundna kolefnisgreiningu til 879±22 BP og 
samræmisgildi 106% við líkanið). 

Mynd 17: Staðsetning og aldur sýnanna. Tölurnar sýna aldur samkvæmt Bayesískri greiningu með einu 
staðalfráviki (Teikning: Kevin P. Smith 2019).

(68,2% líkur, miðgildi: calAD 1196) og lokið á tímabilinu calAD 1204-1229 
(68,2% líkur, miðgildi: calAD 1215).55 Fyrra notkunar tíma bilið var í mesta 
lagi 15 ár (68,2% líkindi; ≤37 ár að 95,4% líkindum). Seinna notkunar-
tímabilið hafi hins vegar byrjað á tímabilinu calAD 1217-1255 (68,2% líkur, 
miðgildi: calAD 1234) og verið lokið um calAD 1230-1282 (68,2% líkur, 
miðgildi: calAD 1263). Miðgildi heildar notkunar tíma Hall mundar hellis er 
67 ár (19-96 ár með 68,2% líkum, 5-185 ár með 95,4% líkum (taf la 3)) byggt 
á Bayesísku líkani fyrir tiltækar geisla kolefnis aldursgreiningar. 

Mynd 16 sýnir leiðrétta líkindadreifingu sýnanna fimm úr Hall mundar-
helli á x-ás (ljósgráu skyggðu svæðin) og líklegasta aldur þeirra samkvæmt 
Bayesískri greiningu (dökkgrá skyggð svæði). Taf la 3 ber saman leiðrétta 
14C aldursgreininguna við greiningu sem byggir á Bayesíska líkaninu. Neðst 
í töf lunni er samkomulagsgildið 116,2 („A“) sem sýnir að líkanið sjálft, 
sem samþættir allar dagsetningarnar, er afar harðgert (e. robust) en almennt 
er talið að líkön með hærra samkomulagsgildi en 60 teljist vel studd.56 
Mynd 17 sýnir að ekki eru merkjanleg tengsl á milli aldurs aldursgreindu 
beinanna og dreifingu þeirra innan hellisins. 

Félagslegt og pólitískt samhengi Hallmundarhellis

Aukin samkeppni og átök á milli stöðugt fækkandi höfðingja ætta á Sturlunga-
öld (1175-1275) ollu samþjöppun valds á ákveðnum svæðum sem voru ýmist 
nefnd héruð eða héraðsríki.57 Borgarfjörður var eitt síðasta land svæðið þar 
sem þessi þróun átti sér stað á seinni hluta 12. aldar, en yfir svæðinu réðu 
að minnsta kosti sex goðar. Þessir höfðingjar stjórnuðu Lundar manna goð-
orði frá Garði og Bæ, Mýra manna goð orði frá Borg, Staf  hyltinga goð orði frá 
Staf  holti, Reyk hylt inga goð orði frá Reyk holti og Gils bekk inga goð orði frá 
Gils bakka og Kalmans tungu sem er austasti bærinn í Borgarfirði.58

55 Bayesísk tölfræðigreining var gerð með aðgerðum í OxCal v4.2.3 (Bronk Ramsey 2017), til að 
skerpa á tímatali hellisins og skilgreina það tímabil þegar farið var með beinin í hellinn, hvort 
beinin söfnuðust fyrir á mismunandi svæðum hellisins á sama tíma eða hvert á eftir öðru, og hvort 
tölfræðilega væri hægt að styðja eða hafna tveggja tímabila tilgátunni. Ártölin frá Hallmundarhelli 
voru keyrð sem tveggja tímabila líkan í OxCal. Líkanið var með A

model
 og A

overall
 gildi 116,2, sem 

bendir til þess að gagnasafnið og líkanið passi mjög vel saman, samræmisgildið var 95,7-99,2 og 
samræmisgildi einstakra ártala (A) voru frá 88,6-118,1, án frávika. Þetta bendir til þess að tveggja 
tímabila tilgátan passi vel við gögnin. Í samræmi við venjur eru aldurgreiningar sem fengnar eru 
með Bayesískri tölfræði skáletraðar í þessari grein.

56 Bronk Ramsey 2009, bls. 356-357.
57 Einar Ólafur Sveinsson 1953; Byock 1986; Sturlunga saga 1988; Jón Viðar Sigurðsson 1989; Smith 

2004; Sverrir Jakobsson 2009; 2012.
58 Lúðvík Ingvarsson 1986a; 1986b; Jón Viðar Sigurðsson 1989; 1999; Smith 2004.

Fjórar elstu aldursgreiningarnar frá Hallmundarhelli (mynd 18) benda 
til þess að hellirinn hafi fyrst verið nýttur þegar Hermundur Konráðsson 
(1160-1187) eða sonur hans, Ketill Hermundsson (1187-1210) ríktu yfir 
Gilsbekkingagoðorði frá Kalmanstungu.59

Um 1210 náði Snorri Sturluson (1179-1241), stórhöfðingi í Reykholti, 
Gilsbekkingagoðorði undir sig. Á árabilinu 1199-1210 náði Snorri völdum í 
Borgarfirði og sameinaði goðorð þar í héraðsríki sem á hápunkti sínum náði 
yfir nær allt Vesturland.60 Eitt af síðustu goðorðunum sem Snorri sölsaði 
undir sig var Gilsbekkingagoðorð, þá náði hann Kalmanstungu, sendi Ketil 
Hermundsson í útlegð og gerði Guðrúnu Hreinsdóttur bróðurdóttur hans 
að hjákonu sinni. Kalmanstunga hélst í fjölskyldu Snorra eftir dauða hans.61

Fjögur elstu sýnin úr Hallmundarhelli voru aldurgreind til síðustu 
ártuganna sem Gilsbekkingagoðar voru við völd. Bayesískt líkan af fjórum 
elstu aldursgreiningunum úr Hallmundarhelli benda til þess að hellirinn 
hafi fyrst verið notaður þegar Gilsbekkingar voru við völd og ef til vill 
verið í notkun eftir að Snorri Sturluson tók við héraðinu. Sýni 2017-37-
006 var hins vegar aldursgreint til þess tíma þegar mikil valdabarátta átti 
sér stað um og eftir víg Snorra árið 1241 og völd yfir Borgarfirði færðust á 
milli höfðingja sem reyndu að viðhalda héraðsríki Snorra. Árið 1252 gerði 
Þorgils skarði Böðvarsson, ættingi Snorra, tilkall til héraðsins að undirlagi 
Hákonar Hákonarsonar Noregskonungs og hélt því til dauðadags árið 

59 Lúðvík Ingvarsson 1986b, bls. 31.
60 Lúðvík Ingvarsson 1986a, bls. 399-412; Smith 2004.
61 Lúðvík Ingvarsson 1986a, bls. 402; 1986b, bls. 31.

Mynd 18: Tölfræðilegt meðaltal Bayesíska líkansins fyrir sýni 2017-37-001 til 005 borið saman við sýni 2017-
37-006, aðrar samsetningar höfðu ekki tölfræðilegan stuðning, sjá neðanmálsgrein 57. Myndin sýnir tímabil 
líkinda (grátt), meðaltal ártals (hringir) og miðgildis aldurs (plúsmerki) og þau tímabil þegar svæðinu var stjórnað 
af Hermundi Konráðssyni (dökkblátt), syni hans Katli Hermundssyni (ljósblátt), Snorra Sturlusyni (dökkgrænt) 
og Þorgils skarða Böðvarssyni (ljósgrænt). Svarta brotalínan markar ártalið 1264 þegar Ísland færðist undir stjórn 
Noregs konungs í valdatíð Gissurar Þorvaldssonar jarls.

1258. Þrátt fyrir stuðning Noregskonungs átti mikil valdabarátta sér stað á 
árunum 1252-1264, þegar Þorgils og Borgafjarðarhérað lá undir ítrekuðum 
árásum frá óvinum sínum, einkum frá mönnum Gissurar Þorvaldssonar 
sem varð jarl konungs árið 1258.62

Vísbendingar mannvirkja um notkun hellisins
Það hefur útheimt mikla vinnu og skipulagningu að koma mannvirkjunum 
upp í Hallmundarhelli. Þegar efri hraunskánin í aðalhellinum var fjarlægð, 
voru brotin notuð til þess að hlaða garðinn, afmarka suður- og austurhliðar 
aðalhellisins, og útbúa níu mannvirki. Reynt var að halda jafnvægi í hellinum 
með því að láta mannvirkin við norðurhlið hans eiga sér samsvörun við 
suðurhlið hellisins og lækka gólff lötinn þar á milli.

Öll mannvirkin lágu bak við hinn mikla grjótgarð sem lokaði fyrir 
innganginn í hellinn, en hleypti samt inn ljósi og fersku lofti. Þó að 
garðhleðslan sé ekki vönduð að gerð, hefur hún ein og sér kostað heilmikla 
vinnu. Hún líkist meira vel lagaðri steinhrúgu, sem mjókkar upp, en vel 
hlöðnum traustum vegg þar sem steinarnir falla vel saman og mynda 
lóðrétta hlið. Garðurinn var hugsanlega hlaðinn til þess að varna inngöngu 
í hellinn, en var ekki hafður svo hár að hann byrgði alveg fyrir ljós eða 
loftf læði, eða varnaði því að reykur kæmist út. Það er ekki ljóst hvort 
garðurinn var vörn gegn mönnum eða náttúruöf lum.

Einu gripirnir sem fundist hafa í hellinum eru eirþynnurnar tvær og 
brýnisbrotið sem fundust árið 1958.63 Þess vegna eru ályktanir okkar 
um notkun mannvirkja í hellinum eingöngu dregnar af stærð þeirra, 
staðsetningu og gerð.

Þó að Gísli hafi nefnt mannvirki 3 og 4 f let og kró, hefur verið 
þægilegra að sitja, vinna eða sofa á bálkunum við suður- og austurhliðar 
hellisins, sem voru sléttari, rýmri og stöðugri. Hættulegra hefði verið að 
sofa í mannvirkjum þrjú og fjögur, vegna ótryggra veggja og hærra gólfs. 
Með því að hækka gólfið gat loft leikið um holrýmin undir þeim og vistir 
og búnaður haldist þurr. Þetta bendir til þess að mannvirki 3 og 4 ásamt 
mannvirki 7, hafi líklega verið ætluð sem geymslur fyrir búnað, vistir og 
annað slíkt, þegar hellirinn var í notkun, eða til að geyma aðföng og annan 
búnað þegar fólk var ekki í hellinum. Mannvirki 5 og svæði 10 voru nær 
örugglega eldstæði, sem leiðir líkum að því að mannvirki 4 hafi verið notað 
undir búnað því tengdu, svo sem eldivið, spæni, vistir eða eldunaráhöld.

62 Sturlunga saga 1988, bls. 740.
63 Gísli Gestsson 1960, bls. 78.

Gísli áleit að mannvirki 6 afmarkaði einfaldlega austurenda afdrepsins í 
hellinum. Stóru hraunhellunni sem þar er skorðuð milli lofts og grjóthleðslu, 
gæti hafa verið komið þar fyrir til að minnka dragsúg í hellinum frá 
eldstæðinu eða til að endurvarpa birtu frá eldstæðinu í svæði 10 eða 
sólargeislum úr vestri. Mannvirki 8 og 9 ramma inn svæði sem eru svipuð 
að stærð, eða 1,8 m2 og 1,4 m2, og þau eru sambærileg að stærð og lögun 
og setin í miðaldabæjunum Gröf64 og Kúabót65 frá 14. og 15. öld. Miðað 
við að meðalstærð seta í Gröf og Kúabót er um 1,75 m2, hafa mannvirki 8 
og 9 afmarkað tvö svefnstæði eða set. Svæðin sem ekki eru afmörkuð við 
suður- og austurbálka hellisins, gætu hafa verið svefnstæði fyrir allt að 10 
manns, en hafi austurhluti bálkanna verið notaður sem vinnusvæði, gæti 
suðurbálkurinn hafa rúmað 7 manns, með tvo í mannvirkjum 8 og 9.

Afmörkun tveggja svefnstæða á bálki sem hefði hæglega mátt nota án 
afmarkana, bendir til þess að skýlið hafi verið útbúið fyrir eðlilega notkun 
tveggja manna sem höfðu rétt til að eigna sér ákveðið pláss á bálkinum. 
Mannvirki 8, sem er stærra, lá nær eina þekkta hita og ljósgjafa hellisins, 
en mannvirki 9, og aðrir sem sváfu utan við afmörkuðu svefnstæðin voru 
enn lengra frá hitanum og ljósinu. Okkur sýnist því margt benda til þess að 
skýlið í hellinum hafi verið útbúið og byggt til þess að hýsa 2-7 manns, með 
litla en samt nokkra valdskiptingu, sem kemur fram í fjarlægð svefnstaða 
frá eldstæði hellisins.

Umbúnaður hellsins bendir til þess að hann hafi verið ætlaður til 
endurtekinnar notkunar til langs tíma. Sá tími og vinna sem fór í að útbúa 
svo óvenjulegt afdrep, langt frá byggðu bóli, bendir til þess að afdrepið hafi 
verið gert í ákveðnum tilgangi fremur en að hafa verið hróf lað upp í f lýti 
sem felustaður, eða til varnar yfirvofandi árás.

Aldursgreiningarnar benda til þess að hellirinn hafi verið í notkun 
yfir tímabil sem gæti hafa spannað nokkrar kynslóðir, áður en hann var 
yfirgefinn og féll í gleymsku.

Mönnuð varðstöð eða þjófabæli?

Að undanskildum Hallberuhelli í landi Kópavogs, sem er frá 17. öld,66 
hafa fornleifar ekki verið rannsakaðar í hellum þar sem vitað er til að 
nafngreindir útlagar hafi hafst við. Hellarnir Víðgelmir (frá 10. öld)67, 
64 Gísli Gestsson 1959, bls. 16‒18.
65 Gísli Gestsson, Lilja Árnadóttir & Guðrún Sveinbjarnardóttir 1987.
66 Sigrún Hannesdóttir o.fl. 2019; Sigrún Hannesdóttir & Steinunn Kristjánsdóttir 2020.
67 Guðmundur Ólafsson 2000.

Leynir á Snæfellsnesi (frá 11.-12. öld),68 hellir í Snjóöldufjallgarði (frá 13. 
öld),69 og hellir við Eldvörp á Reykjanesi (hugsanlega frá 17.-18. öld),70 hafa 
hins vegar allir verið túlkaðar sem dvalarstaðir útilegumanna. Lítið hefur 
verið rætt um að hvaða einkenni dvalarstaðir útilegumanna eigi að hafa 
og að hvaða leyti þeir séu frábrugðnir öðrum hálendisafdrepum s.s. kofum 
veiðimanna, smala og gangnamanna; afdrepum ferðamanna og sæluhúsum.

Lýsingar á lífi útlaga í fornsögum, samtímasögum og lagatextum 
miðalda gefa okkur ákveðnar hugmyndir um möguleg einkenni dvalarstaða 
útilegumanna.71 Í fyrsta lagi, þá höfðust f lestir útlagar ekki mjög lengi við 
í óbyggðum. Samkvæmt Grettis sögu, sem rituð var á 14. öld72 var Grettir 
Ásmundarson, sem var útlægur lengst allra fornmanna, 25 ár í útlegð áður 
en hann var drepinn.73 Þótt hún teljist ekki söguleg heimild þá gefur hún 
innsýn inn í skilning fólks á 14. öld á fyrirkomulagi útlegðar og bendir til 
þess að það að lifa af 25 ára útlegð hafi verið óvenjulegt. Flestir útlagar f lúðu 
land eða voru drepnir innan fárra ára. Í öðru lagi lýsa fornsögurnar lífi útlaga 
sem einkenndist af hrakningum á milli svæða til að nýta árstíðabundnar 
auðlindir og til að forðast að vera teknir höndum.74 Í þriðja lagi hafði útlegð 
einangrun í för með sér. Sögur um hópa útlaga má m.a. finna í Harðar sögu 
og Landnámabók, en yfirleitt entust útlagahópar aðeins fáein ár áður en þeir 
voru eltir uppi og drepnir.75 Flestir útilegumenn virðast hafa búið einir í 
útlegð sinni eða hugsanlega með einni annarri manneskju.76

Þegar þessi einkenni eru höfð í huga má ætla að dvalarstaðir útlaga 
hafi einkennst af fábreytni í mannvirkjagerð, ekki síst vegna takmarkaðs 
vinnuaf ls og vegna hættunnar sem fólst í því að búa lengi á sama stað. 
Mannvistarleyfar á dvalarstöðum útlaga ættu að bera þess merki að 
staðurinn hafi verið í notkun í mesta lagi í örfá ár. Af illri nauðsyn þurfti 
útlaginn líka að vera hreyfanlegur, án mikils búnaðar og ávallt reiðubúinn 
að leggja á f lótta. Þess vegna er líklegt að hann hafi skilið eftir sig litlar 
leifar efnismenningar, annað en matarleifar.

68 Hellirinn Leynir fannst í byrjun árs 2014. Inn í honum fannst eldstæði og beinaleifar. Aldursgreining 
bendir til þess að hann hafi verið í notkun á 11. -12. öld. Munnleg heimild Magnús A. Sigurðsson; 
Nistelberger o.fl. 2019, bls. 116‒117 og viðauki.

69 Gísli Gestsson 1955.
70 Guðmundur Ólafsson 2008.
71 Ólafur Briem 1983; Grágás 1992.
72 Grettis saga Ásmundarsonar 1936 er meðal yngstu Íslendingasagnanna; Vésteinn Ólason 1993, bls. 144.
73 Bragi Halldórsson o.fl. 1987; Torfi H. Tulinius & Marion Poilvez 2017, 2. nóvember; Torfi H. 

Tulinius & Marion Poilvez 2017, 6. nóvember.
74 Harðar saga Grímkelssonar eða Hólmverja saga 2009; Ahola 2011.
75 Harðar saga Grímkelssonar eða Hólmverja saga 2009; Landnámabók 1968.
76 „Dysjar hinna dæmdu - um aftökur á Íslandi á árnýöld: Listi yfir aftökur/List of executions“ e.d.

Mannvistarleifarnar sem rannsakaðar hafa verið í Víðgelmi77, Leyni78, 
Eldvörpum79 og Hallberuhelli80, uppfylla allar væntingar sem við gerum 
til dvalarstaða útilegumanna. Einkum er Hallberuhellir mikilvægur í 
þessu sambandi vegna þess að hann uppfyllir öll ofangreind einkenni og 
öruggar heimildir eru fyrir dvöl nafngreindra útilegumanna í honum. 
Á öllum fjórum stöðunum fundust litlar eða engar minjar og mjög lítið 
af dýrabeinum, sem bendir til þess að fáir einstaklingar hafi dvalið þar í 
skamman tíma. Að Víðgelmi undanskildum, þá eru allir staðirnir í litlum 
hellum, sem hafa fyrst og fremst verið útbúnir með það fyrir augum að 
fela innganginn. Felustaðurinn í Víðgelmi er langt frá innganginum inn 
í hellinn, uppi á hliðarsyllu, falinn sjónum þeirra sem um hellinn fara. 
Einkenni allra þessara staða benda til þess að þeir hafi verið notaðir af 
einum til tveimur einstaklingum, í stuttan tíma, og að umbætur hafi beinst 
að því að gera hellinn minna sýnilegan, frekar en að gera hann þægilegri 
til íveru.

Fornleifarnar í Surtshelli81, Snjóöldufjallgarði82 og Hallmundarhelli eru 
mjög frábrugðnar þessu, ekki aðeins hvað varðar umfang og þá vinnu sem 
lögð var í mannvirkjagerðina, sem var greinilega ætlað að bæta aðstæður 
og gera staðinn þægilegri, fremur en að fela hann sjónum, heldur einnig 
vegna magns dýrabeina og gripa83 sem benda til notkunar í lengri tíma.84

Mun færri heimildir eru um hópa útlaga í 12. og 13. aldar samtímasögum 
en í fornsögunum. Samkvæmt Grágás var útlegð (héraðssekt, fjörbaugsgarður 
eða skóggangur) enn miðlæg í refsingum á Íslandi á 12. og 13. öld.85 Það er 
því ekki óhugsandi að útlagar hafi notað Hallmundarhelli á þessum tíma. 
Skipulag mannvirkja í hellinum bendir hins vegar til þess að þau hafi ekki 
verið byggð til skammtíma búsetu, heldur sem staður þar sem hægt var 
að geyma áhöld, búnað eða vistir til að nota síðar, og jafnvel koma fyrir 

77 Guðmundur Ólafsson 2000.
78 Nistelberger o.fl., 2019 bls. 116-117 og viðauki.
79 Guðmundur Ólafsson 2008.
80 Sigrún Hannesdóttir o.fl. 2019.
81 Guðmundur Ólafsson, Smith & Agnes Stefánsdóttir 2004; Guðmundur Ólafsson, McGovern & 

Smith 2006; Smith, Guðmundur Ólafsson & Albína Hulda Pálsdóttir 2021.
82 Gísli Gestsson 1955.
83 Þar eð hellisgólfið er að hluta til þakið sandi hafa litlar leifar fundist af efnismenningu 

Hallmundarhellis. Á þessu stigi er því ómögulegt að meta fjölda gripa í hellinum.
84 Engar aldursgreiningar hafa verið gerðar á beinunum frá Snjóöldufjallgarði og því er ógerlegt 

að áætla hvenær eða hve lengi staðurinn var í notkun. Uppsafnaðar birgðir veiðitóla og umfang 
framkvæmda í hellisskútanum virðist benda sterklega til þess að um langtíma notkun hafi verið að 
ræða, fremur en skammtíma búsetu.

85 Ólafur Briem 1983, bls. 18-19; Grágás 1992, bls. 209, 408-410.

2-7 manns. Aldursgreiningarnar benda til þess að hellirinn hafi verið í 
endurtekinni en tímabundinni notkun frá síðari hluta 12. aldar fram yfir 
miðja 13. öld. Í hellinum fundust hvorki bein fugla eða fiska. Dýrabeinin 
sem fundust eru fyrst og fremst húsdýrabein úr kindum eða geitum. Þar sem 
umfang þeirra fornleifarannsókna sem farið hafa fram í Hallmundarhelli 
er takmarkað byggast þessar tilgátur á þeim gögnum sem eru til staðar 
nú um notkun hellisins. Þó að kolefnisaldursgreiningar hafi verið notaðar 
lengi í íslenskri fornleifafræði þá eru ekki margar fornleifarannsóknir 
með svo takmarkað umfang mannvistarleifa og þröngan notkunartíma 
sem hafa sambærilegan fjölda kolefnisaldursgreininga og minjarnar í 
Hallmundarhelli.86 Þrátt fyrir þessar fimm kolefnisaldursgreiningar er 
viðbúið er að frekari rannsóknir og ný gögn geti stutt við þessar tilgátur 
eða breytt þeim.

Niðurstöður

Stutt könnun okkar á Hallmundarhelli svaraði grundvallarspurningum um 
aldur minjanna, veitti upplýsingar um ástand þeirra og vakti upp nýjar 
spurningar um hellinn og notkun hans. Þótt ástand minjanna sé allgott 
núna hafa greinilega fallið hraunhellur úr lofti og veggjum á fornleifarnar 
og sandur hefur þegar fyllt tvo af þremur inngöngum hellisins og líklega 
mun sandur brátt loka honum alveg.

Kolefnisaldursgreiningar á dýrabeinum úr Hallmundarhelli benda til 
þess að notkun hellisins hafi byrjað á síðari hluta 12. aldar. Hellirinn virðist 
hafa verið notaður öðru hvoru á tveimur mismunandi tímabilum. Fyrst í 
kringum 1200 og svo aftur um miðja 13. öld. Engar vísbendingar eru um 
að hellirinn hafi verið notaður fyrir lok 12. aldar eða eftir lok 13. aldar, 
sem gerir okkur kleift að hafna hugmyndinni um að í Hallmundarhelli 
hafi verið fylgsni útlaga á víkingaöld. Ef til vill hefur höfundur Grettis 
sögu þó þekkt til víggirta hellisins frá 12.-13. öld í Hallmundarhrauni og 
nýtt hann sem innblástur þegar hann lýsti bæli Hallmundar/Lofts við ritun 
Grettis sögu á 14. öld.87 Aldursgreiningarnar styðja hins vegar við þá skoðun 
Stefáns Kalmanssonar að hellirinn hafi verið löngu gleymdur þegar hann 
fannst aftur undir lok 6. áratugar 20. aldar.

En til hvers var Hallmundarhellir notaður? Hellirinn var vandlega 
úthugsað, vel falið víggirt athvarf, í hálfs dags reið frá helstu býlum höfðingja 

86 Schmid 2018.
87 Grettis saga 1936.

Gilsbekkinga á Sturlungaöld. Hann er einnig nærri vaði á þjóðleið til 
Borgarfjarðar frá Norðurlandi sem nýtt var af herjum, árásarmönnum, 
sendiboðum, ferðamönnum og kaupmönnum. Mannvirkin virðast hafa 
verið í notkun á Sturlungaöld eða stuttu eftir lok hennar, sem okkur 
finnst benda til þess að skoða þurfi hlutverk þeirra og staðsetningu út frá 
pólitískum átökum og áskorunum þess tíma. Á sama tíma og hellirinn 
var í notkun áttu sér stað mjög mikil svæðisbundin átök í landinu sem 
á endanum leiddu til þess að til urðu eins konar smáríki á landfræðilega 
skilgreindum svæðum umhverfis Ísland; og máttur Gilsbekkinga 
minnkaði.88 Ef til vill stóð Hermundur Konráðsson eða sonur hans, síðasti 
Gilsbekkingagoðinn, fyrir byggingu mannvirkjanna í Hallmundarhelli til 
að fylgjast með leiðunum sem lágu inn á Borgarfjarðarsvæðið að norðan. 
Hugsanlega var hellirinn í notkun þangað til 1220 eftir að Snorri Sturluson 
tók við Gilsbekkingagoðorði. Eftir dauða hans var hellirinn aftur nýttur 
og svo var hann endanlega yfirgefinn um það leyti sem Ísland komst undir 
stjórn Noregs. Heilt yfir virðast Hallmundarhellir hafa verið staður sem 
var stofnaður, notaður og yfirgefinn á Sturlungaöld, tímabili sem hefur 
lítið verið rannsakað fornleifafræðilega. Notkunartími hellisins bendir til 
þess að ástæðurnar fyrir tilvist mannvirkjanna í hellinum tengist sérstökum 
menningarlegum og pólitískum áskorunum Sturlungaaldar.

Við höfum sýnt fram á að minjarnar í Hallmundarhelli passa ekki vel 
við það sem við vitum um dvalarstaði útlaga, byggt á bókmenntalegum, 
lagalegum og fornleifafræðilegum upplýsingum um líf útlaga. Við höfum 
hins vegar ekki getað sýnt nákvæmlega hvaða hlutverki minjarnar í 
Hallmundarhelli gegndu í menningarlandslagi Sturlungaaldar. Frekari 
rannsóknir í Hallmundarhelli munu vonandi geta aukið enn frekar 
skilning okkar á til hvers hann var notaður og notkunartíma hans og svara 
þeim fjölmörgu spurningum sem enn er ósvarað um þennan óvenjulega 
minjastað.

Þakkir

Höfundar vilja þakka Josh Gates og kvikmyndateymi Expedition Unknown, 
og Circle the Globe Productions sem gerðu þennan leiðangur mögulegan. 
Snorra Jóhannessyni frá Augastöðum þökkum við fyrir stuðning í 
sambandi við ferðina á staðinn og fyrir að koma okkur yfir úfið hraunið 
í góðu skapi. Höfundar vilja sérstaklega þakka Kristínu Kalmansdóttur 

88 Lúðvík Ingvarsson 1986a, bls. 402; 1986b, bls. 31; Jón Viðar Sigurðsson 1989; Smith 2004.

og Kristófer Ólafssyni frá Kalmanstungu fyrir að heimila heimsóknina 
í Hallmundarhelli og leyfa töku sýna til aldursgreiningar sem og öllu 
heimilisfólki í Kalmanstungu, frá Stefáni Kalmanssyni til þessa dags, fyrir 
staðfastan vilja þeirra að vernda hellana í Hallmundarhrauni og áhuga 
og stuðning þeirra við rannsóknir í hellunum. Ármann Guðmundsson 
og Kristín Halla Baldvinsdóttir í Þjóðminjasafni Íslands fá bestu þakkir 
fyrir aðstoð við að leita í safninu að gripum, skjölum, og myndum úr 
Hallmundarhelli og aðstoð við lán og leyfi til að safna og aldursgreina bein 
úr Hallmundarhelli. Ágústa Edwald Maxwell og Hið íslenzka fornleifafélag 
fá þakkir fyrir leyfi til að endurbirta myndir og uppdrátt úr grein Gísla 
Gestssonar frá 1958 og Björn Hróarsson fyrir leyfi til að birta bæði áður 
birtar og óbirtar myndir frá heimsóknum hans í hellinn. Við þökkum líka 
Beta Analytic, einkum Darden Hood, Ron Hatfield og Chris Patrick, fyrir 
aðstoð þeirra við vinnslu sýna fyrir AMS aldursgreiningu. Ritrýnar og 
ritstjórn Árbókarinnar fyrir góðar ábendingar sem bættu greinina til muna. 
Fjölskyldum okkar þökkum við fyrir stuðning og þolinmæði til þess að 
hluta á sögur um þennan helli, aðra hella og fornleifarannsóknir almennt. 

Stuðningsaðilar

Circle the Globe Productions kostuðu könnunarleiðangurinn í Hall-
mundarhelli í júlí 2017, aðstoðuðu okkur á staðnum og greiddu fyrir AMS 
aldursgreiningar. Dýrabeinafornleifafræðilegar greiningar gerði Albína 
Hulda Pálsdóttir sem hluta af verkefninu “The Horses and Sheep of the 
Vikings: Archaeogenomics of Domesticates in the North Atlantic” sem 
styrkt var af Rannsóknasjóði Rannís 2016-2019 styrk nr. 162783-051. 
IcelandicZooArch samanburðarsafnið hefur hlotið styrki nr. 201401-
0051, 201602-0099 úr Fornminjasjóði. The Haffenreffer Museum of 
Anthropology veitti Kevin P. Smith aðstöðu og tíma til að sinna skráningu 
og greiningum á niðurstöðum úr leiðangrinum.

Summary

Hallmundarhellir – a fortified cave from age of the Sturlungs.
Hallmundarhellir is one of eight caves within western Iceland’s Hall mundar hraun 
lava field that are known to contain archaeological remains. It was discovered in 
1956 by Stefán Kalmansson of Kalmanstunga and was brief ly investigated in 1958 
by Gísli Gestsson, who interpreted it as a Viking Age outlaw shelter and perhaps 
the model for Hallmundur’s lair in Grettir’s Saga. 

In 2017, we revisited Hall mundar hellir to map it; take samples for 
radiocarbon dating, aDNA analysis, and zooarchaeological evaluation; and re-
assess its condition, archaeological remains, and Gestsson’s interpretations. Our 
investigations documented that the site’s archaeological features and deposits 
remain intact, but the cave’s walls and ceiling are fragile. Sand blowing in from 
outwash plains below Langjökull and Eiríksjökull already covers the cave f loor 
and will soon fill its entrance. 

Gestsson’s mapping was accurate but under-estimated the number of the site’s 
archaeological features and its complexity. Our evaluation of the site’s faunal 
assemblage suggest that it is unusually composed of bones from just sheep or 
sheep/goats. No horse teeth (mentioned in Gestsson’s report) were identified, nor 
were any additional artifacts seen or recovered. Five AMS dates on sheep bones 
from the site indicate that it was used in the late-12th through mid-13th century, 
during the so-called Age of the Sturlungar.

Our investigations, therefore, indicate that Hallmundarhellir remains in good 
shape but is endangered. Rather than being a Viking Age outlaw shelter, it may 
represent a new type of site from the Sturlung period.


